
Rakyat nikmati rebat tarif elektrik RM5.4 bilion melalui ICPT 
KUALA LUMPUR 7 Julai - Me-
kanisme Pelepasan Kos Bahan 
Api dan Penjanaan atau Imba-
lance Cost Pass Through (ICPT) 
yang diperkenal oleh kerajaan 
sejak 2015 membolehkan rakyat 
menikmati rebat tarif elektrik 
berjumlah kira-kira RM5.4 bilion 
dalam tempoh Mac 2015 hingga 
Disember 2017. 

Ketua Setiausaha Kementerian 
Tenaga, Teknologi Hijau dan Air, 
Datuk Seri Dr. Zaini Ujang berka-
ta, kerajaan turut membelanja-
kan kira-kira RM3.79 bilion dalam 
tempoh 2012-2017 bagi menam-
pung kos bahan api dan memberi 
subsidi supaya pengguna di Sa-
bah membayar kadar tarif yang 
lebih rendah daripada kos pem-
bekalan elektrik sebenar. 

Untuk makluman, mekanisme 
ICPT ini hanya dilaksanakan di 
Semenanjung. 

"Untuk Program Rebat RM20, 
kerajaan membelanjakan seba-
nyak RMl.049 bilion sejak ia mula 
diperkenal pada Oktober 2008 
hingga kini, dengan kerajaan 
membayar bil elektrik bagi peng-
guna yang menggunakan elektrik 
kurang daripada RM20 sebulan," 
katanya pada program temu bual 
Ruang Bicara terbitan Bernama 
News Channel. 

Turut serta dalam 
program itu, Naib Pre-
siden (Perancangan 
dan Ekonomi Kawal 
Selia) TNB, Datuk 
Roslina Zainal. 

Sementara itu, da-
lam pengumuman 
mengenai penyelara-
san tarif elektrik yang 
dibuat oleh Menteri 
Tenaga, Teknologi Hi-
jau dan Air, Datuk Seri 
Maximus Johnity Ong-
kili pada 30 Jun lepas, 
kerajaan bersetuju 
membelanjakan seba-
nyak RM1.30 bilion 
untuk subsidi pengguna elektrik di 
Semenanjung bagi tempoh antara 
Julai-Disember tahun ini. 

Berdasarkan jumlah ini, Zaini 
berkata, rakyat akan membayar 
kadar tarif elektrik lebih rendah 
daripada tarif asas dengan kera-
jaan menampung surcaj seba-
nyak 1.02 sen sekilowatt (sen/ 
kWj) di samping mengekalkan re-
bat sebanyak 1.52 sen/kWj, men-
jadikan jumlah rebat keseluruhan 
berjumlah 2.54 sen/kWj bagi tem-
poh tersebut. 

Katanya, jumlah rebat yang le-
bih tinggi daripada tempoh sebe-

lum ini disebabkan peningkatan 
kos pembekalan elektrik beriku-
tan kenaikan harga arang batu se-
banyak 36 peratus, kemerosotan 
kadar tukaran mata wang asing 
kepada ringgit dan kenaikan harga 
gas berpaip. 

Kerajaan, bagaimanapun me-
mutuskan untuk menyerap ke-
naikan kos pembekalan elektrik 
ini supaya tidak membebankan 

pengguna, di samping-
mengekalkan rebat se-
dia ada sebanyak 1.52 
sen/kWj yang telah di-
berikan sejak l Januari 
2017. 

"Rebat ini ditam-
pung sepenuhnya 
menggunakan Dana 
Hasil Rundingan Se-
mula Perjanjian Pem-
belian Tenaga dengan 
Penjana Kuasa Bebas 
Generasi Pertama (Da-
na Penjimatan PPA)," 
katanya. 

Dana Penjimatan 
PPA ditubuhkan oleh 

kerajaan untuk memastikan rak-
yat menikmati penjimatan yang 
diperoleh hasil perbincangan se-
mula kerajaan dengan penjana 
kuasa bebas (IPP) generasi per-
tama. 

Dana itu yang berperanan se-
bagai 'dana penstabil' bertujuan 
memastikan kadar tarif elektrik 
tidak membebankan pengguna. 

Sejak Mac 2013, penjimatan 
daripada pembayaran kapasiti 
yang lebih rendah ini disimpan 
oleh kerajaan untuk digunakan 
bagi mengurangkan impak ke-
naikan tarif elektrik, khususnya 

FAKTOR TARIF ELEKTRIK TIDAK BERUBAH 

disebabkan turun naik harga ba-
han api. 

"Kerajaan telah membuat de-
posit kepada Dana PPA sebanyak 
tiga kali ketika terdapat penjima-
tan dalam kos pembekalan elek-
trik, dan tindakan proaktif kera-
jaan itu membolehkan kenaikan 
kos tarif elektrik pada tempoh ini 
mampu ditampung oleh kerajaan. 

"Bagaimanapun, memandang-
kan dana telah digunakan dalam 
jumlah yang besar iaitu sebanyak 
RMl.303 bilion, baki dana yang 
tinggal amat terhad dan dijangka 
tidak dapat berterusan menam-
pung kenaikan kos pembekalan 
elektrik pada masa depan," kata-
nya. 

Setelah ditolak rebat, sehingga 
Jun 2017, Zaini berkata, baki Dana 
PPA berjumlah RM490.41 juta, 
dan amat terhad dan dijangka 
tidak mencukupi untuk terus me-
nampung pemberian rebat, khu-
susnya jika kos pembekalan elek-
trik terus meningkat pada masa 
akan datang. 

"Oleh itu, kenaikan kos pem-
bekalan elektrik (selepas ini, seki-
ranya ada) perlu dilepaskan kepa-
da pengguna," katanya. - BERNAMA 

DR. ZAINI UJANG bersama Roslina Zainal pada program temu Ruan9 Bicara terbitan Bernama News Channel 
yang disiarkan kelmarin. 

